Mál nr. 20M01-0022
Avgerð tikin 10.01.2001
Evni: Broytingar í mvg-uppgerð hjá handli
§ 17 og § 18, stk. 4 í mvg-lógini
· Samandráttur:
T&S gjørt broytingar í mvg-uppgerðini hjá handli fyri árini 1995, 1996, 1997 og 1998, har eingin mvg-roknskapur er førdur fyri hesi árini. Kærarin kærdi avgerðina til mvg-kærunevndina, sum avgjødi at staðfesta avgerðina hjá T&S. 

Málslýsing:
Málið snýr seg um tær broytingar, ið Toll- og Skattstovan hevur gjørt í mvg-uppgerðini hjá handli fyri árini 1995, 1996, 1997 og 1998. Handilin er rikin sum einstaklingafyritøka, hvørs endamál er at selja ymisk heilsuproduktir, kosmetik v.m.

Fyri 1995 er mvg-roknskapur førdur á teldubókhald, men frá og við 1996 er eingin mvg- roknskapur førdur. Toll- og Skattstovan upplýsir, at mvg-uppgerðirnar eru gjørdar soleiðis, at í fyrstu atløgu eru skjølini fyri hvørt avgjaldstíðarskeið samantald, og við ársenda er stemmað av eftir kontoavritum úr peningastovni og girokonto. Bókhaldarin sigur, at hetta er rætt, men at alt er bókað við ársenda í samband við uppstilling av ársroknskapinum. Eisini er upplýst, at sølan er gjørd upp soleiðis, at øll inngjøld yvir kassan, peningastovn og postgiro v.m. eru samantald, og inntøkan gjørd upp eftir hesum.

Toll- og Skattstovan hevur framt eftirlit hjá virkinum, og er komin eftir, at munur er á sølu-mvg í 1995 (13.598 kr.). Eingin roknskapur var fyri 1996, og gjørdi Toll- og Skattstovan tí eina uppgerð yvir sølu-mvg við grundarlagi í kontoavritum úr peningastovni og postgiro umframt eftir kassastrimli fyri 1996. Munur varð staðfestur í sølu-mvg, umframt at reguleringar máttu gerast í keyps-mvg. Talan var upprunaliga um eitt mvg-krav uppá 59.115 kr., men er hetta, eftir at kærarin hevur sent inn nærri frágreiðing-ar og próvskjøl, lækkað til 12.953 kr.

Síðan kravið uppá 59.115 kr. varð sett fram, eru hesar broytingar gjørdar:

	1995:

	
	broytt 18.05.
	broytt 09.05.
	broytt 30.10.
	

	ov lítið uppgivið í sølu-mvg
ov nógv uppgivið í sølu-mvg
ov lítið uppgivið í keyps-mvg
ov nógv uppgivið í keyps-mvg
	13.598
-2.796
-16.636
10.812
	13.598
-2.796
-16.636
6.869
	6.189
-2.796
-16.636
6.869
	6.189
-2.796
-16.636
2.316

	
	
	
	
	

	1996:

	ov nógv uppgivið í keyps-mvg
ov lítið uppgivið í sølu-mvg
ov lítið uppgivið í sølu-mvg
	6.601
3.418
870
	5.549
3.418
870
	5.549
3.418
870
	5.549
3.418
870

	
	
	
	
	

	1997:

	ov nógv uppgivið í keyps-mvg (sølu)
ov nógv uppgivið í keyps-mvg (íløga)
	21.815
3.279
	-2.845
0
	-2.845
0
	-2.845
0

	
	
	
	
	

	1998:

	ov nógv uppgivið í keyps-mvg
	18.163
	13.083
	10.676
	10.076

	
	
	
	
	

	Tilsamans
	59.115
	21.110
	17.503
	12.953


Kærarin ger galdandi:
Kærarin ger galdandi, at eftirkravið hægst eigur at vera 4.900 kr.og vísir sum grundarlag fyri hesum á hesi viðurskifti:

Toll- og Skattstovan er komin til, at handilin skal rinda aftur í mvg fyri árini 1995 - 98 íalt kr. 21.110

1995
T&S vil broyta mvg frá kr. 139.911 til 146.100. Umsetningurin samb. roknskapinum fyri 1995 er kr. 559.644. Mvg av hesum er kr. 139.911

	Broytingin eigur tí at verða
	
	-6.189

	útvegað skjøl frá Telefonverkinum
fyri tlf. 57898 er mvg
fyri tlf. 57798 er mvg
fyri tlf. 56398 er mvg kr. 933 minus 50% til egibrúk:
	
kr. 2.713
kr.   907
kr.   466
	-4.086

	
	
	

	1996
Undirritaði dugir ikki at síggja, at T&S hevur tikið hesi skjøl við:

	skjal nr.  mvg
 1246       510,38
 1226       120,43
 1198       155,25
 1141       253,53
 1133       448,50
 1061       138,90
 1041       239,44
 1033       461,79
	
	-2.328

	
	
	

	1998
	
	

	Útvegað skjal frá handli, har mvg er
	
	-3.607

	Íalt
	
	16.210

	
	
	

	Meirkravið verður sostatt (21.110 - 16.210)
	
	4.900


Toll- og Skattstovan ger galdandi:
1995
Toll- og Skattstovan greiðir frá, at tey hava gjøgnumgingið roknskapin fyri 1995, og av hesum framgongur, at sølu-mvg fyri 1995 er kr. 146.100. Toll- og Skattstovan vísir á, at upphæddin samsvarar bókingunum í roknskapinum. Toll- og Skattstovan heldur tí fast við, at kr. 6.189 er ov lítíð uppgivið í sølu-mvg í 1995. Munurin kemur av, at ístaðin fyri at uppgeva sølu- og keyps mvg á uppgerðini fyri 1. ársfjórðing 1995, er avgjaldsupphæddin uppgivin sum sølu-mvg umframt, at samsvar ikki er millum bókhald og uppgerðir fyri tíðarskeiðið 01.04.95 – 31.12.95. Sum dokumentatión fyri rættleikan í uppgerð síni, hevur Toll-og Skattstovan framlagt avrit av konto úr bókhaldinum hjá kæraranum.

Viðvíkjandi keyps-mvg hevur Toll- og Skattstovan nú góðkent 4.086 kr. vegna skjøl frá Telefonverkinum. Eftir eru sostatt kr. 2.316, sum sambært Toll- og Skattstovuna eru uppgivnar ov nógv í keyps-mvg. Sambært Toll- og Skattstovuni hevur hon ikki móttikið skjalprógv fyri hesar útreiðslur.

1996
Toll- og Skattstovan vísir á, at eingin roknskapur er innlatin fyri 1996, 1997 og 1998. T&S hevur tí gjørt eina uppgerð av keyps-mvg við grundarlagi í skjalatilfarinum, sum er latið inn, og hevur góðkent tey skjøl, sum lúka treytirnar í § 18 stk. 4 jvb. § 17 í mvg-lógini. Skjølini, sum kærarin vísir á, eru góðkend og tikin við í uppgerðina, og heldur Toll- og Skattstovan tí fast við, at kr. 5.549 eru ov nógv uppgivnar í keyps-mvg fyri 1996.

1998
Fyri 1998 eru 10.076 kr. ov nógv uppgivnar í keyps-mvg. Upphæddin stendst av, at útreiðslurnar ikki eru skjalprógvaðar.

Viðmerkingar frá Meirvirðisgjaldskærunevndini og avgerð:
Í kæruni hevur kærarin gjørt galdandi 4 ymisk krøv.

Hesi eri fyri 1995:
1) at sølu-mvg verður lækkað við kr. 6.189 og 
2) at telefonútreiðslurnar, har mvg kr. 4.086 verða frádrignar sum keyps-mvg. 

Fyri 1996 krevur kærarin ávís útreiðsluskjøl uppá tilsamans 
3) 2.328 kr. í keyps-mvg. 

Fyri 1998 krevur kærarin, at keyps-mvg uppá
4) kr. 3.607 í samband við keyp frá handilsfyritøku verður frádrigið.

Av hesum 4 krøvum hevur Toll- og Skattstovan góðkent krav nr. 2 og 4.

Nevndin hevur sostatt bert tikið støðu til krav 1) og 3)

Toll- og Skattstovan hevur avvíst krav 1 vísandi til, at uppgerðin hjá Toll- og Skattstovuni er gjørd sambært kontoavriti hjá kæraranum. Kontoavrit fyri kontonr. 300000 vísir, eins og Toll- og Skattstovan sigur, at sølu-mvg er kr. 146.099,01 avrundað til kr. 146.100, t.v.s. kr. 6.189 hægri enn kærarin sigur (kr. 139.911). Av hesum, og tá eingin skjøl eru framløgd, sum sýna, at uppgerðin hjá Toll- og Skattstovuni er skeiv, avgjørdi nevndin at staðfesta avgerðina hjá Toll- og Skattstovuni.

Viðvíkjandi kravi 3 vísti Toll- og Skattstovan í fyrstu atløgu á, at útreiðslurnar, sum kærarin krevur frádrátt fyri, eru við í uppgerðini hjá Toll- og Skattstovuni. Seinni hevur Toll- og Skattstovan upplýst, at tveir av fakturunum, ið kærarin nevnir, eru ikki góðkendir, og at hetta komst av, at kærarin ikki hevur latið hesi skjøl til Toll- og Skattstovuna. Talan er um faktura nr. 1198, har mvg er kr. 155,25 og faktura nr. 1033, har mvg er kr. 461,79. Kærarin hevur ikki undir viðgerðini av málinum framlagt próvskjøl fyri hesum nevndu útreiðslum, og avgjørdi nevndin tí at staðfesta avgerðina hjá Toll- og Skattstovuni. Nevndin viðmerkti, at kærarin hevur møguleika at leggja nevndu fakturar til Toll- og Skattstovuna til støðutakan, so hann fær eina ítøkuliga viðgerð av teim manglandi fakturunum.

Avgerðin hjá Meirvirðisgjaldskærunevndini er endalig innan fyrisitingina, men kann leggjast fyri Føroya Rætt. Eisini skal vera gjørt vart við, at møguleiki er at leggja málið fyri Løgtingsins Umboðsmann, men skal hetta vera gjørt innan 1 ár, frá hendan avgerð er tikin.

